Տ Ե Ղ Ե Կ Ա Ն Ք
     28.03.2011թ.                                                                                      գ. Այգաբաց
       Համաձայն ՀՀ տարածքային կառավարման նախարարի 2011թվականի փետրվարի 14-ի թիվ 20 հրամանով հաստատված <<Հայաստանի Հանրապետության մարզերի համայնքներում վարչական և ֆինանսական հսկողություն իրականացնելու 2011թվականի  աշխատանքային ծրագրի>>  և ի կատարումն ՀՀ Շիրակի մարզպետի   2011թվականի մարտի 14-ի Հայաստանի Հանրապետության Շիրակի մարզի Այգաբացի համայնքում   վարչական  և  ֆինանսական   հսկողություն   իրականացնելու    մասին>>  թիվ 25 կարգադրության, աշխատանքային խումբը, մասնակցությամբ` ՀՀ Շիրակի մարզպետարանի աշխատակազմի ՏԻ և ՀԳՄՀ վարչության պետ` Կառլեն Աբրահամյանի /խմբի ղեկավար/, ՀՀ Շիրակի մարզպետարանի աշխատակազմի ֆինանսական և սոցիալ-տնտեսական զարգացման վարչության ֆինանսատնտեսագիտական բաժնի գլխավոր մասնագետ Զարիկ Մուրադյանի /խմբի անդամ/, ՀՀ Շիրակի մարզպետարանի աշխատակազմի ՏԻ և ՀԳՄՀ վարչության ՏԻ և ՀԾՀ բաժնի առաջատար մասնագետ Սուրեն Ավետիսյանի /խմբի անդամ/, ՀՀ Շիրակի մարզպետարանի աշխատակազմի հողաշինության և հողօգտագործման բաժին-մարզային հողային պետական տեսչության առաջին կարգի մասնագետ Սերգեյ Իսրայելյանի/խմբի անդամ/,  ինչպես նաև ՀՀ Շիրակի մարզի Այգաբացի համայնքի ղեկավար Սասունիկ Վանեցյանի, Այգաբացի համայնքում կատարել է վարչական և ֆինանսական հսկողություն, որն ընդգրկել է  01.03.2008թ. – 01.03.2011թ. ընկած ժամանակաշրջանը:
       Վարչական և ֆինանսական հսկողությունն սկսվել է 2011 թվականի մարտի 15-ին  և ավարտվել`  2011 թվականի մարտի 24-ին:
       Կատարված ուսումնասիրությունից պարզվել է, որ Այգաբացի համայնքի ղեկավարի և համայնքի ավագանու կողմից 01.03.2008թ.–01.03.2011թ. ժամանակաշրջանում որոշակի  աշխատանքներ են կատարվել  համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման, համայնքի սոցիալական և տնտեսական խնդիրների լուծման ուղղությամբ: 
       Ուսումնասիրված ժամանակաշրջանում համայնքի ղեկավարի կողմից հրավիրվել և անցկացվել են համայնքի ավագանու 18 նիստեր, որոնցում  քննարկվել են համայնքի խնդիրներին վերաբերվող բազմաթիվ հարցեր:

       Համայնքի ավագանին ընդունել է իր կանոնակարգն, ինչի արդյունքում կարգավորվել է ավագանու գործունեությունը, նիստերի նախապատրաստումն ու անցկացումը:

       Համայնքի ղեկավարի կողմից ընդունվել է 30 որոշում և արձակվել 42 կարգադրություն: 
       <<Տեղական ինքնակառավարման մասին>> ՀՀ օրենքի 16-րդ հոդվածի 1-ին  մասի 2-րդ կետի դրույթներին համապատասխան  համայնքի ավագանին հաստատել  է համայնքի զարգացման 2009-2012թթ. ծրագիրը:

       Համայնքի ղեկավարի կողմից <<Տեղական ինքնակառավարման մասին>> ՀՀ օրենքով սահմանված իր պարտադիր լիազորությունների արդյունավետ իրականացման արդյունքում համայնքի միջոցներով վերը նշված ժամանակաշրջանում լուծվել են համանքային նշանակության մի շարք խնդիրներ, ինչպիսիք են դպրոցի մարզադահլիճի կառուցումը, խմելու ջրագծի և ներքին ցանցի հիմնանորոգումը, ներհամայնքային ճանապարհների վերանորոգումը, կազմակերպել է համայնքի տարածքի բարեկարգում և աղբահանություն:

       Աշխատանքայն խմբի կողմից կատարված ուսումնասիրությունից նաև պարզվել է, որ Այգաբացի համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման, ինչպես նաև  Հայաստանի Հանրապետության օրենսդրության կիրարկման գործում առկա են   մի շարք   թերություններ ու բացթողումներ: 
       Համայնքի ղեկավարը թեև ավագանու   քննարկմանը ներկայացրել է համայնքում կատարված նախորդ  վարչական և ֆինանսական հսկողության վերաբերյալ կազմված 2008թվականի մարտի 28-ի  տեղեկանքը, սակայն անհրաժեշտ  միջոցներ չի  ձեռնարկել տեղեկանքում արձանագրված թերություններն ու բացթողումներն ամբողջությամբ վերացնելու ուղղությամբ: Արդյունքում, ուսումնասիրված ժամանակաշրջանում  թույլ են տրվել այնպիսի թերություններ ու բացթողումներ, որոնք արձանագրված են եղել   նախորդ  վարչական և ֆինանսական հսկողության  տեղեկանքում:

       Համայնքի ղեկավարի կողմից  համայնքի ավագանու նիստերի օրակարգերի նախագծերը չեն ձևավորվել նիստից առնվազն տասը օր առաջ: Նիստերի օրակարգերի նախագծերը, դրանցում ընդգրկված հարցերի որոշումների նախագծերը և համապատասխան փաստաթղթերը չեն տրամադրվել համայնքի ավագանու անդամներին` նիստն սկսվելուց առնվազն յոթ օր առաջ /<<Տեղական ինքնակառավարման մասին>> ՀՀ օրենքի 12-րդ   հոդված/: 
       <<Իրավական ակտերի մասին>> ՀՀ օրենքի 34-րդ  հոդվածով սահմանված կարգով  հաշվետու ժամանակահատվածում համայնքի ավագանու կոմից ընդունված նորմատիվ իրավական ակտերը ՀՀ արդարադատության նախարարություն իրավական փորձաքննության չեն ուղարկվել: Համայնքի ղեկավարի աշխատակազմի քարտուղարը  2008-2009թթ. ոչ միշտ է ապահովել <<Տեղական ինքնակառավարման մասին>> ՀՀ օրենքի 30-րդ  հոդվածի 8-րդ կետի պահանջը և համայնքի ավագանու առանձին որոշումներ ՀՀ Շիրակի մարզպետարան առաքել է սահմանված  7-օրյա ժամկետի խախտումով:   

       Համայնքի ավագանու և համայնքի ղեկավարի կողմից ոչ բավարար աշխատանք է տարվել համայնքի զարգացման 2009-2012թթ. քառամյա ծրագրի կազմման ուղղությամբ: Քառամյա  ծրագիրը կազմելիս հաշվի չեն առնվել համայնքի զարգացման բոլոր, այդ թվում` ֆինանսական հնարավորությունները, ծրագրի նպատակներին հասնելու ռազմավարությունը, չի կազմվել ծրագրով նախատեսված աշխատանքների ժամանակացույց, չի կատարված ֆինանսական միջոցների գնահատում: 

       2008-2009թթ. Ժամանակահատվածում համայնքի ղեկավարը <<Տեղական ինքնակառավարման մասին>> ՀՀ օրենքի 69-րդ հոդվածի, <<Հայաստանի Հանրապետության բյուջետային համակարգի մասին>> ՀՀ օրենքի 35-րդ հոդվածի 1-ին մասի դրույթների համաձայն համայնքի բյուջեի կատարման  ընթացքի վերաբերյալ եռամսյակային  հաղորդումներ  չի ներկայացրել համայնքի ավագանուն:  

       Համայնքի ղեկավարի և ավագանու կողմից 2008-2009թթ. ընդունված որոշումներում <<Իրավական ակտերի մասին>>  ՀՀ  օրենքի թիվ 43 հոդվածին համապատասխան չեն պարունակում հղումներ, թե դրանք ՀՀ օրենսդրության որ նորմատիվ իրավական ակտի մասի համաձայն կամ ի կատարումն են ընդունվել: 

       ՀՀ տարածքային կառավարման համակարգող նախարարի 2006 թվականի  նոյեմբերի 7-ի թիվ 20-Ն հրամանով սահմանված համայնքային ծառայողների  անձնական գործերը վարելու կարգի 11-րդ կետի և 2006 թվականի  դեկտեմբերի 28-ի  թիվ 25-Ն հրամանով սահմանված համայնքային ծառայողների վերապատրաստման կարգի 23-րդ կետի համաձայն, գյուղապետարանում չեն վարվել համայնքային ծառայողների անձնական գործերի և վերապատրաստման հաշվառման մատյանները: ՀՀ փոխվարչապետի, տարածքային կառավարման  նախարարի 2009 թվականի հունվարի 19-ի թիվ 03-Ն հրամանով հաստատված <<Համայնքի ղեկավարի աշխատակազմի աշխատանքային կարգապահական ներքին օրինակելի կանոնակարգի>> համաձայն, համայնքի ղեկավարի կողմից չի կազմվել և հաստատվել աշխատակազմի աշխատանքային կարգապահության ներքին նոր կանոնակարգը:
  Այգաբացի համայնքային սեփականություն հանդիսացող գյուղատնտեսական նշանակության հողերը կազմում են ընդամենը 836.97հա, այդ թվում, վարելահող 233.7հա, արոտ-542.7հա, այլ հողեր-60.57հա և ընդերքօգտագործման հողեր- 1.0հա:
  01.03.2008թ.-02.04.2010թ. ժամանակահատվածում համայնքային սեփականություն հանդիսացող 221.3հա վարելահողերի համար գործել է պետական գրանցում ստացած մեկ պայմանագիր, որի տարեկան վարձավճարը կազմել է 907.33հազ. դրամ: Նշված պայմանագիրը 2010 թվականի ապրիլի 2-ին միակողմանի վաղաժամկետ լուծվել է դատարանի համապատասխան վճռի հիման վրա, որը պետական գրանցման է ենթարկվել 2010 թվականի հունիսի 3-ին:

  2010 թվականի հոկտեմբերի 11-ին կայացել է համայնքային սեփականություն հանդիսացող 178.66հա վարելահողերի և 209հա արոտի օգտագործման տրամադրման մրցույթ, որի արդյունքում վարձակալված 165.91հա վարելահողերի համար օրենքով սահմանված կարգով պայմանագրեր դեռևս չեն կնքվել: 12.76հա վարելահողերը և 209հա արոտը չի վարձակալվել, մասնակցության հայտեր չլինելու պատճառով:
  01.03.2008թ. - 31.12.2008 թվականի ժամանակահատվածում համայնքային սեփականություն հանդիսացող գյուղատնտեսական նշանակության հողերի համար բյուջեով նախատեսված 2486.1հազ.դրամ վարձավճարի դիմաց համայնքի հաշվարկային հաշվին վարձակալ հանդիսացող իրավաբանական անձի կողմից մուտքագրվել է 936.8հազ. դրամ, այսինքն համայնքի հաշվարկային հաշվին բյուջեով նախատեսվածից պակաս է մուտքագրվել 1549.3հազ.դրամ: 

  Համայնքային սեփականություն հանդիսացող գյուղատնտեսական նշանակության հողերի համար 2009թ. բյուջեով նախատեսված 3285.3հազ.դրամ վարձավճարի դիմաց համայնքի հաշվարկային հաշվին վարձակալ հանդիսացող իրավաբանական անձի կողմից մուտքագրվել է 915.0հազ. դրամ, այսինքն համայնքի հաշվարկային հաշվին  բյուջեով նախատեսվածից պակաս է մուտքագրվել 2370.3հազ.դրամ:   

Համայնքային սեփականություն հանդիսացող գյուղատնտեսական նշանակության հողերի համար 2010թ. բյուջեով նախատեսված 1875.0հազ.դրամ վարձավճարի դիմաց համայնքի հաշվարկային հաշվին մուտքագրվել է 277.4հազ. դրամ, որից 223.0հազ. դրամ վարձակալ հանդիսացող իրավաբանական անձի կողմից  և 54.4հազ. դրամ մրցույթին կատարված նախավճար: Համայնքի հաշվարկային հաշվին բյուջեով նախատեսվածից պակաս է մուտքագրվել 1597.6հազ.դրամ:  

2010թվականին աճուրդ վաճառքով օտարվել է համայնքային սեփականություն հանդիսացող 6.2հա գյուղատնտեսական նշանակության արոտ` 1841.0հազ. դրամ գումարով:

  01.01.2011թ-01.03.2011թ. ժամանակահատվածում համայնքային սեփականություն հանդիսացող գյուղատնտեսական նշանակության հողերի համար բյուջեով նախատեսված 200.0հազ.դրամ վարձավճարի գումար չի գանձվել: 

  Համայնքային սեփականություն հանդիսացող գյուղատնտեսական նշանակության 233.7հա վարելահողերը և  542.7հա արոտները   օրենքով սահմանված կարգով վարձակալության տրամադրված չԷ: Ընդերքօգտագործման հողերը վարձակալության տրամադրված չեն և չեն շահագործվում:
       Համայնքի բյուջեի եկամտային և ծախսային մասերի վերլուծությունից պարզվեց, որ համայնքի ղեկավարը ամբողջությամբ չի իրականացրել <<Տեղական ինքնակառավարման մասին>> ՀՀ օրենքի  34  հոդվածի 6-րդ կետի 1, 2 ենթակետերով սահմանված ֆինանսների բնագավառում իր պարտադիր  լիազորությունները:  Այսպես`.  
       2008 թվականի համայնքի բյուջեով նախատեսված 17858.2 հազ. դրամ           ընդամենը եկամուտների դիմաց փաստացի մուտքը կազմել է 7059.2 հազ. դրամ, կամ ընդամենը եկամուտների պլանը կատարվել է 39.5% -ով:
       Համայնքի բյուջեով նախատեսված 15129.3 հազ. դրամ սեփական եկամուտների դիմաց փաստացի մուտքը կազմել է 4330.3 հազ. դրամ, կամ սեփական եկամուտների պլանը կատարվել է 28.6% -ով: 
       2009 թվականի համայնքի բյուջեով նախատեսված 17007.3 հազ. դրամ           եկամուտների դիմաց փաստացի մուտքը կազմել է 11981.3 հազ. դրամ, կամ եկամուտների պլանը կատարվել է 70.4% -ով:
       Համայնքի բյուջեով նախատեսված 12974.9 հազ. դրամ սեփական եկամուտների դիմաց փաստացի մուտքը կազմել է 7948.9 հազ. դրամ, կամ սեփական եկամուտների պլանը կատարվել է 61.3% -ով: 
       01.10.2010 թվականի դրությամբ  համայնքի բյուջեով նախատեսված 1982.4 հազ. դրամ ընդամենը եկամուտների դիմաց փաստացի մուտքը կազմել է 1224.1 հազ. դրամ, կամ ընդամենը եկամուտների պլանը կատարվել է 61.7% -ով:
        Համայնքի բյուջեով նախատեսված 1036.9 հազ. դրամ սեփական եկամուտների դիմաց փաստացի մուտքը կազմել է 378.6 հազ. դրամ, կամ սեփական եկամուտների պլանը կատարվել է 36.5% -ով:
       Համայնքի ղեկավարը 2008-2010թթ. չի ապահովել բյուջեի եկամուտների ամբողջական կատարումը: 
       Խախտվել է նաև <<ՀՀ բյուջետային համակարգի մասին>> ՀՀ օրենքի 34-րդ հոդվածի և <<Տեղական ինքնակառավարման մասին>> ՀՀ օրենքի 68-րդ հոդվածի պահանջները: 2008-2010թթ. Այգաբացի համայնքում բյուջեի աուդիտ չի իրականացվել, բյուջեների կատարողականի տարեկան հաշվետվություններն ավագանին քննարկել է առանց աուդիտորական եզրակացության, խախտելով <<Գանձապետական համակարգի մասին>> ՀՀ օրենքի 9-րդ հոդվածի 1-ին մասի <<բ>> ենթակետը և ՀՀ ֆինանսների և էկոնոմիկայի նախարարի 2002թ. դեկտեմբերի 30-ի թիվ 934-Ն` <<ՀՀ պետական և տեղական ինքնակառավարման մարմիններում, ինչպես նաև վերջիններիս ենթակա հիմնարկներում ներքին աուդիտի անցկացման կարգը հաստատելու մասին>> հրամանի պահանջները: 
       Այգաբացի համայնքում ընդամենը հողի հարկի ապառքը 01.03.2011թ. դրությամբ կազմում է 18299.4 հազ. դրամ,    ընդամենը գույքահարկի ապառքը 01.03.2011. դրությամբ կազմում է 5691.1 հազ. դրամ:
       ՈԻսումնասիրության ընթացքում 15.03.2011թ. դրությամբ կատարված դրամարկղի գույքագրման արդյունքում կանխիկ դրամի տարբերություն /ավելցուկ – պակասորդ/ չի արձանագրվել: 
       Ուսումնասիրվող ժամանակահատվածում գյուղապետարանում հաշվապահական հաշվառումը ամբողջությամբ չի կազմակերպվել և վարվել <<Հաշվապահական հաշվառման մասին>> ՀՀ օրենքի և այն կարգավորող  այլ իրավական ակտերի դրույթներին և պահանջներին համապատասխան:
       Խախտվել է ՀՀ կառավարության 29. 05. 2003թ. թիվ 750 որոշման 9-րդ, 10-րդ կետի պահանջները` որոշ անդորրագրեր ընթեռնելի չեն, և անդորրագրերում նշված վավերապայմանները լրացված են թերի: Համայնքապետարանում պահպանվող անդորրագրերում բացակայում են հարկատումերի ստորագրությունները գումարը  վճարելու վերաբերյալ: Հավաքագրված կանխիկ գումարները համայնքի գանձապետական հաշվին մուտքագրվել են ժամկետների խախտումներով:

                                                                                    ԿԱՌԼԵՆ  ԱԲՐԱՀԱՄՅԱՆ
                                                                       ԶԱՐԻԿ   ՄՈՒՐԱԴՅԱՆ
                                                                                    ՍՈՒՐԵՆ  ԱՎԵՏԻՍՅԱՆ
                                                                                    ՍԵՐԳԵՅ  ԻՍՐԱՅԵԼՅԱՆ
                                                                           ՍԱՍՈՒՆԻԿ   ՎԱՆԵՑՅԱՆ
